
 د عجز سجده
 

 ( نظم)
 
 

 د اسمان له بلندي نه 
 د افتاب له روښنایي نه 
 د سپوږمۍ له رڼایي نه 

 د نړۍ له ابادي نه 
 د مجنون له عاشقي نه 
 د لیلا له بې زاري نه 
 د پادشاه له پادشاهي نه 

 اقا له غلامي نه د 
 د شاعر له شاعري نه 

 
 د ساقي له پیمانې نه 

 د مۍ خور له افسانې نه 
 د فردوس له شاهنامې نه 

 د مینو له کیسې نه 
 د رقیب له اندېښنې نه 

 د مست سیند له کنارې نه 
 د ژوندون له حادثې نه 
 د وجود له قفسچې نه 
 د ادم له اولادې نه 

 
 د ګودر له مست ماښامه 

 اندامه د پیغلوټو له 
 د کیسو له دغه بامه 

 د شرابو تر روغ جامه 
 د هندوانو له خدای رامه 

 د حسینو له کالامه 
 د سپین مخو له سپین شامه 

 د مورکۍ له سخته پامه 
 د کوچني له لومړي ګامه 

 
 د عشقونو له دردونو 
 له خالي خالي ذهنونو 
 ستا له ښکلو جنتونو 
 هم زما له حسرتونو 

 یرغلونو د سرو شونډو  
 د خانانو له کارونو 

 د غریب له بېګارونو 
 د انا له خواهشونو 

 ان دا ستا د تورو زلفو 
 له عطرونو له بویونو 

 
 زما د خاورې کورګی ښه دی 

 زما لاټین او شمعه ښه ده 
 زما جونګړه زما مینه 

 زما د مینې غوسه ښه ده 
 زما ملنګه وینا ښه ده 

 زما نشه او کیسه ښه ده
 قصیده ښه ده زما غزل، 

 بې پرواه زړه په دنیا کې 
 او شوګیر ستا په یادو کې 
 زما کښتۍ په سفر ښه ده
 زما رب، عقیده ښه ده
 زما د کلي شډل وزمې 
 کوچنۍ تلوسه ښه ده 

 زما درد، حوصله ښه ده 
 زما خواره نړۍ ښه ده

 زما واڼۍ تښتېدلې 
 ستا په مخ کې شرمېدلې
 ټپي شوی زړه لا ښه دی 

 کیسې نه او له دې ټولې 
 !زما د عجز سجده ښه ده

 
 سمسور ودان

